Նախագիծ
-------------------

Արձանագրային
«Ավտոտրանսպորտային մի​ջոցների օգտագործումից բխող պատաս​խա​նատ​վու​թյան պարտադիր ապահովագրության մա​սին» Հայաստանի Հանրապետության օրենքում լրա​ցում կատարելու մասին» Հայաստանի Հանրապետության օրեն​քի նախագծի 
վերաբերյալ Հայաստանի Հանրապետության կառավարության 
եզրակացության նախագծի մասին 

--------------------------------------------------------------------------------------- 

Հավանություն տալ «Ավտոտրանսպորտային մի​ջոցների օգտագործումից բխող պատաս​խա​նատ​վու​թյան պարտադիր ապահովագրության մա​սին» Հայաստանի Հանրապետության օրենքում լրա​ցում կատարելու մասին» Հայաստանի Հանրապետության օրեն​քի նախագծի վերաբերյալ Հայաստանի Հանրապետության կառավարության եզրակացության նախագծին և այն սահմանված կարգով ներկայացնել Հայաստանի Հանրապետության Ազգային ժողով: 

Վ. Գաբրիելյան

Ամալյա Ենգոյան


-----------------------------  «     » ապրիլի 2011 թ.
Լիանա Հունանյան


-----------------------------  «     » ապրիլի 2011 թ.

Արթուր Սարգսյան


-----------------------------  «     » ապրիլի 2011 թ.
Հայաստանի Հանրապետության 
Ազգային ժողովի նախագահ
պարոն Հովիկ Աբրահամյանին 
Հարգելի պարոն Աբրահամյան
Ձեզ ենք ներկայացնում Հայաստանի Հանրապետության կառավարության եզրակացությունը Հայաստանի Հանրապետության Ազգային ժողովի պատգամավորներ Խաչիկ Հարությունյանի, Հեղինե Բիշարյանի, Մարզպետունի Մանուկ​յանի և Իշխան Խաչատրյանի` օրենսդրական նախաձեռնության կարգով ներկայացրած «Ավտոտրանսպորտային մի​ջոցների օգտագործումից բխող պատաս​խա​նատ​վու​թյան պարտադիր ապահովագրության մա​սին» Հայաստանի Հանրապետության օրենքում լրա​ցում կատարելու մասին» Հայաստանի Հանրապետության օրեն​քի նախագծի վերաբերյալ:
Ընդունելի համարելով նախագծով առաջարկվող փոփոխությունը` միաժամանակ հարկ ենք համարում նշել, որ թեև հիշյալ հարցը անմիջականորեն կարգավորված չէ «Ավտոտրանսպորտային մի​ջոցների օգտագործումից բխող պատաս​խա​նատ​վու​թյան պարտադիր ապահովագրության մա​սին» Հայաստանի Հանրապետության օրենքով, սակայն համաձայն օրենքի 31-րդ հոդվածի` «Հայաստանի ավտոապահովագրողների բյուրո» իրավաբանական անձանց միությանը իրավասություն է վերապահված ելնելով ապահովադիրների և տուժողների շահերից` պահանջներ սահմանել ԱՊՊԱ ոլորտում իր անդամ ապահովագրական ընկերությունների գործունեության նկատմամբ: Հիմք ընդունելով օրենքի հիշյալ հոդվածը` բյուրոն արդեն իսկ մշակել է համապատասխան կանոնների նախագիծ, որը դրվելու է առաջիկա խորհրդի նիստի քննարկմանը:
Կանոնների նախագծով, ի թիվս մի շարք հարցերի, նախատեսվում է առավել օպերատիվ կերպով լուծել նաև նախագծով բարձրացված խնդիրը: 
Ելնելով շարադրվածից` Հայաստանի Հանրապետության կառավարությունը գտնում է, որ նախագծի ընդունման անհրաժեշտությունը բացակայում է:
Հայտնում ենք նաև, որ, ներկայացված օրենքի նախագիծը Հայաստանի Հանրապետության Ազգային ժողովում քննարկելիս, հարակից զեկուցմամբ հանդես կգա Հայաստանի Հանրապետության ֆինանսների նախարար Վ. Գաբրիելյանը։

Կից ներկայացվող փաստաթղթերում տրվում է օրենքի նախագծի կարգավորման ազդեցության գնահատականը: 
Հարգանքով`
Տիգրան Սարգսյան

	ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ  ՖԻՆԱՆՍՆԵՐԻ ՆԱԽԱՐԱՐՈՒԹՅՈՒՆ

	0010, Երևան, Մելիք-Ադամյան փող. 1
Հեռ.      (+374 10)  59 53 04
Ֆաքս    (+374 10)  52 42 82
Էլ. փոստ:   minfin@minfin.am
Վեբ կայք:  www.minfin.am
	№
Ձեր №



ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ԱՇԽԱՏԱԿԱԶՄԻ ՂԵԿԱՎԱՐ

պրն. Դ. ՍԱՐԳՍՅԱՆԻՆ

Հարգելի պարոն Սարգսյան

Ի լրումն Հայաստանի Հանրապետության ֆինանսների նախարարության ս.թ. ապրիլի 30-ի թիվ 1/6.2-4/78237-11 գրության եւ ի կատարումն Հայաստանի Հանրապետության վարչապետի ս.թ. ապրիլի 21-ի թիվ 02/10.1/6200-11 հանձնարարականի կից Ձեզ ենք ներկայացնում Հայաս​տանի Հանրապետության կենտրոնական բանկի դիրքորոշումը «Ավտոտրանսպորտային մի​ջոցների օգտագործումից բխող պատաս​խա​նատ​վու​թյան պարտադիր ապահովագրության մա​սին» Հայաստանի Հանրապետության օրենքում լրա​ցում կատարելու մասին» Հայաստանի Հանրապետության օրենքի նախագծի վերաբերյալ: 

Առդիր` 2 թերթ:

ՀԱՐԳԱՆՔՈՎ`       



Վ. ԳԱԲՐԻԵԼՅԱՆ

Կատ.` Տուրքերի եւ այլ պարտ. վճարների գծով

քաղաք. եւ վարչարարության մեթոդ. բաժին

Հեռ. 595 338  

	0010, Երևան, Մելիք-Ադամյան փող. 1
0010, Ереван, ул. Мелик-Адамяна 1
1 Melik-Adamyan str., Yerevan, 0010

Հեռ./Тел./Phone  (+374 10)  59 53 04
Ֆաքս/Факс/Fax  (+374 10)  52 42 82
Էլ. փոստ/Эл. почта/E-mail: minfin@minfin.am
Web page: www.minfin.am
	№

Ձեր №




ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ԱՇԽԱՏԱԿԱԶՄԻ ՂԵԿԱՎԱՐ

պրն. Դ. ՍԱՐԳՍՅԱՆԻՆ

Հարգելի պարոն Սարգսյան

Ի կատարումն Հայաստանի Հանրապետության վարչապետի ս.թ. ապրիլի 21-ի թիվ 02/10.1/6200-11 հանձնարարականի հայտնում ենք, որ Հայաստանի Հանրապետության Ազ​գա​յին ժողովի պատգամավոր​ներ Խաչիկ Հարությունյանի, Հեղինե Բիշարյանի, Մարզպետունի Մանուկ​յանի եւ Իշխան Խաչատրյանի կող​մից օրենսդ​րական նախաձեռնության կարգով ներ​կա​​յացված «Ավտոտրանսպորտային մի​ջոցների օգտագործումից բխող պատաս​խա​նատ​վու​թյան պարտադիր ապահովագրության մա​սին» Հայաստանի Հանրապետության օրենքում լրա​ցում կատարելու մասին» Հայաստանի Հանրապետության օրենքի նախագծի վերաբերյալ վերջ​նա​կան դիրքորոշում հնարավոր է հայտնել Հայաստանի Հան​րա​պետության կեն​տ​րո​նա​կան բան​​կի դիրքորո​շումը ստանալուց հետո, ինչը հանձնարարականի կատարման ժամ​կետ​նե​րում Հա​յաս​տանի Հանրապետության ֆինանսների նախարարությունում չի ստաց​վել:
Միաժամանակ Հայաստանի Հանրապետության արդարադատության նախարարությունը իրավական տեսանկյունից առաջարկել է վերոնշյալ օրենքի նախագծի 1-ին հոդվածում «5-րդ կե​տի» բառերը փոխարինել «5-րդ մասի» բառերով` նկատի ունենալով «Իրա​վա​կան ակտերի մասին» Հա​յաս​տա​նի Հանրապետության օրենքի 41-րդ հոդվածի պահանջները:

Վերոնշյալ օրենքի նախագծի 1-ին հոդվածում «ավելացնել» բառը առաջարկվել է փո​խա​րի​նել «լրացնել» բառով` նկատի ունենալով «Իրավական ակտերի մասին» Հայաստանի Հան​րա​պետության օրենքի 70-րդ հոդվածի պահանջները:

Վերոնշյալ նախագծի 1-ին հոդվածում «պատճառները» բառից հետո առաջարկվել է լրացնել «բառերը» բառը:

ՀԱՐԳԱՆՔՈՎ`       



Վ. ԳԱԲՐԻԵԼՅԱՆ

Կատ.` Տուրքերի եւ այլ պարտ. վճարների գծով

քաղաք. եւ վարչարարության մեթոդ. բաժին

Հեռ. 595 338  

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
ԿԱՌԱՎԱՐՈՒԹՅԱՆ ԱՇԽԱՏԱԿԱԶՄԻ ՂԵԿԱՎԱՐ
Երևան, Կառավարական տուն 1

  1. ՀՀ ֆինանսների նախարար 

            պարոն Վաչե Գաբրիելյանին (հավաք)     

     ՀՀ արդարադատության նախարար
            պարոն Հրայր Թովմասյանին
  --------------------------------------------------------------

       ՀՀ վարչապետի հանձնարարությամբ` խնդրում եմ ՀՀ կենտրոնա​կան բանկի հետ համատեղ քննու​թյան առ​նել և ներկայացնել եզ​րա​​կացություն, նշելով կառավա​րու​թյան որոշման կամ այլ իրա​վա​կան ակ​տի ընդունման անհրա​ժեշ​տության դեպքում դրանց ընդուն​ման նա​խա​տես​վող ժամ​կետ​ները:  

     Ժամկետ` 5 օր:

2.    ՀՀ ֆինանսների նախարար 

           պարոն Վաչե Գաբրիելյանին (հավաք)     

      ՀՀ առողջապահության նախարար
          պարոն Հարություն Քուշկյանին 

     ՀՀ էկոնոմիկայի նախարար
           պարոն Տիգրան Դավթյանին 

     ՀՀ արդարադատության նախարար
           պարոն Հրայր Թովմասյանին 

      ՀՀ աշխատանքի և սոցիալական հարցերի նախարար

           պարոն Արթուր Գրիգորյանին

      ՀՀ բնապահպանության նախարար
           պարոն Արամ Հարությունյանին 

--------------------------------------------------------------

     ՀՀ վարչապետի հանձնարարությամբ` խնդրում եմ քննության առնել և տա​լ ՀՀ օրենքի նախագծի ազդեցության գնա​հա​տա​կանը։
     Ժամկետ` 10 օր:

3. ՀՀ կենտրոնական բանկի նախագահ
         պարոն Արթուր Ջավադյանին

_________________________________
Տիկին Ամալյա Ենգոյանին

տիկին Լիանա Հունանյան

պարոն Արթուր Սարգսյանին
-------------------------------------------

        Խնդրում եմ ամփոփել եզրակացությունները
 և պատրաստել պատասխանի նախագիծ: 

        Ժամկետ` 3 օր:
Դավիթ Սարգսյան

.......-ը .................-ի, 20....... թ.

հ/հ..........................
Կատարող. Պետրոս Քացախյան
Հեռ. 515731

Նախագիծ
Պ-1132-18.04.2011-ՖՎ-010/0
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 
ՕՐԵՆՔԸ

«Ավտոտրանսպորտային միջոցների օգտագործումից բխող պատասխանատվության պարտադիր ապահովագրության մասին» Հայաստանի Հանրապետության օրենքում լրացում կատարելու մասին
Հոդված 1. «Ավտոտրանսպորտային միջոցների օգտագործումից բխող պատասխանատվության պարտադիր ապահովագրության մասին» Հայաստանի Հանրապետության 2010 թվականի հունիսի 9-ի ՀՕ - 63 օրենքի 5-րդ հոդվածի 5-րդ կետի առաջին նախադասության մեջ` «խախտման» բառից հետո, ավելացնել «դիմումի մերժման դեպքում ապահովագրական ընկերությունը պարտավոր է գրավոր դիմումը ստանալուց հետո` մեկ շաբաթվա ընթացքում, գրավոր տեղեկացնել դիմումատուին մերժման մասին` շարադրելով մերժման պատճառները»: 

Հոդված 2. Սույն օրենքն ուժի մեջ է մտնում պաշտոնական հրապարակման օրվան հաջորդող տասներորդ օրը:

ՀԻՄՆԱՎՈՐՈՒՄ 

«Ավտոտրանսպորտային միջոցների օգտագործումից բխող պատասխանատվության պարտադիր ապահովագրության մասին» Հայաստանի Հանրապետության օրենքում լրացում կատարելու մասին» Հայաստանի Հանրապետության օրենքի նախագծի 
«Ավտոտրանսպորտային միջոցների օգտագործումից բխող պատասխանատվության պարտադիր ապահովագրության մասին» Հայաստանի Հանրապետության 2010 թվականի հունիսի 9-ի ՀՕ - 63 օրենքի 5-րդ հոդվածի 5-րդ կետի համաձայն ապահովագրական ընկերության կողմից ԱՊՊԱ պայմանագիր կնքելուց անհիմն խուսափելու դեպքում կիրառվում են Հայաստանի Հանրապետության քաղաքացիական օրենսգրքի 461 հոդվածով սահմանված կանոնները, ըստ որոնց, եթե կողմը, ում համար օրենքին համապատասխան պարտադիր է պայմանագիր կնքելը, խուսափում է այն կնքելուց, ապա մյուս կողմը իրավունք ունի դատարան դիմել` պայմանագիր կնքելուն հարկադրելու պահանջով: Օրենքում լրացումներ կատարելը թույլ կտա, որպեսզի պայմանագիր կնքելու պահանջով հանդես եկող կողմը, այն է` ավտոտրանսպորտային միջոցի սեփականատերը, կարողանա դատարան կամ ապահովագրության վերադաս մարմիններին ներկայացնել գրավոր հիմք` ապահովագրական ընկերության կողմից պայմանագիր կնքելուց հրաժարվելու մասին:

 
 
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 
 
Օ Ր Ե Ն Ք Ը
 
Ընդունված է 2010 թվականի մայիսի 18-ին

 
ԱՎՏՈՏՐԱՆՍՊՈՐՏԱՅԻՆ ՄԻՋՈՑՆԵՐԻ ՕԳՏԱԳՈՐԾՈՒՄԻՑ ԲԽՈՂ ՊԱՏԱՍԽԱՆԱՏՎՈՒԹՅԱՆ ՊԱՐՏԱԴԻՐ ԱՊԱՀՈՎԱԳՐՈՒԹՅԱՆ ՄԱՍԻՆ
	Հոդված 5. 
	ԱՊՊԱ պայմանագիրը և ԱՊՊԱ կտրոնը


 
1. ԱՊՊԱ պայմանագրով սույն օրենքով սահմանված պայմաններով ապահովագրվում է տուժած անձանց պատճառված վնասների հատուցման համար ապահովագրված անձանց պատասխանատվությունը: 

2. ԱՊՊԱ պայմանագիրը կնքվում է ապահովագրական ընկերության և հետևյալ անձանց միջև.

1) ավտոտրանսպորտային միջոցի (բացառությամբ սույն օրենքի 25-րդ հոդվածի 2-րդ մասով նախատեսված ավտոտրանսպորտային միջոցների) սեփականատիրոջ կամ ավտոտրանսպորտային միջոցի օտարման պայմանագրով ձեռք բերող համարվող կողմի կամ ֆինանսական վարձակալության (լիզինգի) պայմանագրով վարձակալի կամ 

2) Հայաստանի Հանրապետության տարածք վարելու միջոցով ներմուծվող ավտոտրանսպորտային միջոցները (բացառությամբ սույն օրենքի 25-րդ հոդվածի 2-րդ մասի 1-ին կետով սահմանված ավտոտրանսպորտային միջոցների) ներմուծող անձանց` անկախ տվյալ ավտոտրանսպորտային միջոցի սեփականատեր համարվելու փաստից: 

3. Սույն հոդվածի 2-րդ մասում նշված անձինք իրավունք ունեն օրենքով սահմանված կարգով տրված լիազորագրի հիման վրա այլ անձանց լիազորելու իրենց անունից ԱՊՊԱ պայմանագիր կնքելը:

4. Յուրաքանչյուր անձ պետք է մշտապես ունենա սեփականության իրավունքով իրեն պատկանող (ֆինանսական վարձակալության (լիզինգի) պայմանագրով իրեն տրամադրված) և Հայաստանի Հանրապետությունում հաշվառված յուրաքանչյուր ավտոտրանսպորտային միջոցի (բացառությամբ սույն օրենքի 25-րդ հոդվածի 2-րդ մասի 1-ին, 2-րդ և 3-րդ կետերով սահմանված ավտոտրանսպորտային միջոցների) համար կնքված և գործող ԱՊՊԱ պայմանագիր: Բացառությամբ սույն օրենքի 25-րդ հոդվածի 2-րդ մասի 1-ին կետով սահմանված դեպքի` արգելվում է ընդհանուր օգտագործման ավտոմոբիլային ճանապարհներով ավտոտրանսպորտային միջոցի վարումը, եթե դրա համար առկա չէ այն վարելու պահին գործող ԱՊՊԱ պայմանագիր: Արգելվում է առանց գործող ԱՊՊԱ կտրոն ներկայացնելու ավտոտրանսպորտային միջոցների պետական հաշվառում անցկացնելը կամ ավտոտրանսպորտային միջոցների նկատմամբ սեփականության իրավունքի գրանցում իրականացնելը, բացառությամբ սույն օրենքի 25-րդ հոդվածի 2-րդ մասի 1-ին, 2-րդ և 3-րդ կետերով սահմանված ավտոտրանսպորտային միջոցների, ինչպես նաև այն տրանսպորտային միջոցների, որոնք դրանց նկատմամբ սեփականության իրավունքի գրանցման պահին հանվում են պետական հաշվառումից: Արգելվում է իրավասու պետական մարմինների կողմից ԱՊՊԱ կտրոն չունեցող ավտոտրանսպորտային միջոցները վարելու միջոցով Հայաստանի Հանրապետության տարածք ներմուծում թույլատրելը, բացառությամբ սույն օրենքի 25-րդ հոդվածի 2-րդ մասի 1-ին կետով սահմանված ավտոտրանսպորտային միջոցների: 

5. ԱՊՊԱ պայմանագիր կնքելու իրավունք ունեցող ապահովագրական ընկերությունը պարտավոր է ԱՊՊԱ պայմանագիր կնքել սույն հոդվածի 2-րդ մասով սահմանված անձանցից յուրաքանչյուրի հետ, ով կդիմի իրեն, եթե պայմանագրի կնքումը չի հանգեցնի օրենքով և իրավական այլ ակտերով ապահովագրական ընկերության համար սահմանված պահանջների խախտման: Ընդ որում, ապահովագրական ընկերության կողմից ԱՊՊԱ պայմանագիրը կնքելուց անհիմն խուսափելու դեպքում կիրառվում են Հայաստանի Հանրապետության քաղաքացիական oրենսգրքի 461-րդ հոդվածով սահմանված կանոնները: Ապահովագրական ընկերությանն արգելվում է հաճախորդի հետ ԱՊՊԱ պայմանագիր կնքելիս տվյալ հաճախորդին պարտադրել, որ վերջինս այլ ծառայությունների վերաբերյալ գործարք կնքի տվյալ ապահովագրական ընկերության հետ, կամ ԱՊՊԱ պայմանագիր կնքելու նախապայման համարել իր կողմից մատուցվող այլ ծառայություններից օգտվելը: Ապահովագրական ընկերությանն արգելվում է հաճախորդի հետ ԱՊՊԱ պայմանագիր կնքելիս տվյալ հաճախորդին պարտադրել, որ վերջինս այլ ծառայությունների վերաբերյալ գործարք կնքի այլ անձի հետ, կամ ԱՊՊԱ պայմանագիր կնքելու նախապայման համարել այլ անձի մատուցած այլ ծառայություններից օգտվելը, բացառությամբ այն դեպքերի, երբ տվյալ ծառայությունն անհրաժեշտ է ԱՊՊԱ պայմանագրի կնքման համար: 

6. ԱՊՊԱ պայմանագիրը կնքելուց հետո ապահովագրական ընկերությունը (գործակալը) ապահովադրին է հանձնում լրացված ԱՊՊԱ կտրոնը, ինչպես նաև պայմանագիրը և համաձայնեցված հայտարարագրի նմուշը: Կտրոնը պայմանագրի գործողության ամբողջ ընթացքում պետք է փակցված լինի ավտոտրանսպորտային միջոցի վրա` Հայաստանի Հանրապետության կառավարության սահմանած տեղում: Համաձայնեցված հայտարարագրի և ԱՊՊԱ կտրոնի ձևը (ներառյալ` ԱՊՊԱ կտրոնի պաշտպանությանը ներկայացվող պահանջները), բովանդակությունը և լրացման հրահանգը, ԱՊՊԱ կտրոնի վնասված (խոտանված) լինելու չափանիշները և վնասված (խոտանված), կորած, հափշտակված կամ ոչնչացված ԱՊՊԱ կտրոնը նորով փոխարինելու կարգը (ներառյալ` ԱՊՊԱ կտրոնի կորստի, հափշտակման, վնասման կամ ոչնչացման մասին ապահովադրի կողմից ապահովագրական ընկերությանը տեղեկացնելու կարգը), ինչպես նաև ԱՊՊԱ կտրոնի և դրա ձևաթղթի հաշվառման կարգը սահմանում է Հայաստանի Հանրապետության կառավարությունը: Բյուրոյի խորհուրդը կարող է սահմանել, ԱՊՊԱ պայմանագրից և ԱՊՊԱ կտրոնից բացի, ապահովագրական ընկերության կողմից ԱՊՊԱ պայմանագրի հիմնական դրույթները պարունակող և Բյուրոյի խորհրդի սահմանած ձևի այլ փաստաթղթեր ապահովադրին տրամադրելու պահանջ: 

7. ԱՊՊԱ պայմանագրի ձևը հաստատում է Բյուրոյի խորհուրդը: ԱՊՊԱ պայմանագիրն առնվազն պետք է ներառի օրենքով սահմանված էական պայմանները (ներառյալ` այն ավտոտրանսպորտային միջոցը (ավտոտրանսպորտային միջոցները) անհատականացնող տվյալները, որի (որոնց) օգտագործումից բխող պատասխանատվությունն ապահովագրվում է, նշում ապահովադրի և (կամ) ապահովագրված անձի (անձանց) Բոնուս-Մալուս գործակցի (գործակիցների) արժեքի (արժեքների) մասին, ապահովագրական պատահարի դեպքում Բյուրոյի սահմանած կարգով և ժամկետներում ապահովագրական ընկերությանը ապահովագրական պատահարի մասին հայտնելու կանոնները, ինչպես նաև ԱՊՊԱ պայմանագրի վաղաժամկետ դադարման դեպքերը: 

8. ԱՊՊԱ պայմանագիրը և կտրոնը, ինչպես նաև դրանց ձևաթղթերը խիստ հաշվառման փաստաթղթեր են: ԱՊՊԱ պայմանագրի և կտրոնի ձևաթղթերը իր անդամ ապահովագրական ընկերություններին տրամադրում է Բյուրոն: Բյուրոն կարող է ԱՊՊԱ պայմանագրի կամ կտրոնի ձևաթղթերը տրամադրել միայն իր անդամ ապահովագրական ընկերություններին:

9. ԱՊՊԱ պայմանագրի և (կամ) կտրոնի կորստի, հափշտակման, վնասման կամ ոչնչացման դեպքում ապահովադիրն այդ մասին գրավոր տեղեկացնում է ապահովագրական ընկերությանը՝ ԱՊՊԱ պայմանագրում նշված ժամկետում և կարգով` Հայաստանի Հանրապետության կառավարության` սույն հոդվածի 6-րդ մասով նախատեսված որոշմանը համապատասխան: Ապահովագրական ընկերությունը պարտավոր է ստուգել տվյալ անձի հետ ԱՊՊԱ պայմանագիր կնքելու փաստը և անհապաղ ապահովադրին տրամադրել պայմանագրի կրկնօրինակը և (կամ) նոր ԱՊՊԱ կտրոն:

10. Հայաստանի Հանրապետության կառավարությունը կարող է իր որոշմամբ սահմանել այն պետությունների ցանկը, որոնց տարածքում հաշվառված ավտոտրանսպորտային միջոցների` Հայաստանի Հանրապետության տարածքում երթևեկելու համար չի պահանջվում կնքել ԱՊՊԱ պայմանագիր, և կարող են գործել այդ երկրների տարածքում կնքված ավտոտրանսպորտային միջոցների օգտագործումից բխող պատասխանատվության ապահովագրության պայմանագրերը:
























